
Wie is jy?

Wie is jy teenoor God?

Dis een van die belangrikste vrae wat ’n mens vir jouself moet uitklaar. Wie is ek teenoor God? En dis hier waar die grootste verskil tussen mense wat nog in die Ou Testament vashaak en mense wat uit die Nuwe Testament leef, sigbaar word. Kom ons sien hoe verduidelik Paulus dit in Galasiërs:
Galasiërs 3:26-4:7 (NLV):
26Julle is almal God se kinders deurdat julle in Christus Jesus glo. 27Almal wat deur die doop met Christus één geword het, se lewe word nou heeltemal deur Christus bepaal. 28Omdat julle almal in Christus Jesus één is, kan julle nie langer teen mense diskrimineer omdat hulle Jood of Griek, slaaf of vry, man of vrou is nie. 

29Verder, omdat julle aan Christus behoort, ís julle die nageslag van Abraham en dus erfgename van die belofte!

4 Ek bedoel: Solank ’n erfgenaam minderjarig is, verskil sy posisie nie eintlik van dié van ’n slaaf nie, al behoort die hele erfenis aan hom. 2Tot op die dag wat die pa bepaal het, staan die erfgenaam onder toesig en bestuur. 

3Toe ons nog geestelik minderjarig was, het ons die elementêre magte van die wêreld soos slawe gedien. 4Maar toe, op die regte tyd, het God sy Seun gestuur. Hy is uit ’n vrou gebore, onder die wet, 5sodat Hy hulle wat onder die wet is, kan vrykoop, ja, sodat ons tot kinders aangeneem kan word. 

6En omdat julle sy kinders is, het God die Gees van sy Seun gestuur om in ons te lewe. Die Gees in ons roep voortdurend na God: “Abba!” – wat die Aramese woord is vir “Vader”. 
7Jy is dus nie meer slaaf nie, maar kind. En as sy kind het God jou sy erfgenaam gemaak!

Hoor weer vers 7:
7Jy is dus nie meer slaaf nie, maar kind. En as sy kind het God jou sy erfgenaam gemaak!

Nie meer slaaf nie, maar kind! Nou dat Jesus gekom het, is ons nie meer slawe nie, maar kinders. Voor Jesus was mense nog onder die Wet, voor Jesus was mense nog slawe van die wet, maar nie nou meer nie...

Wat is die verskil? Hoe lyk dit anders?
As my verhouding met die Here ’n Baas-Slaaf verhouding is:
· Fokus op aksie → Wat wil die Here hê moet ek DOEN?
· My lewe gaan oor: Wat is reg? Wat is verkeerd?
· My gesprekke word terugrapportering: Wat het ek verkeerd gedoen, wat het ek reg gedoen.
· Ek beleef die Here as iemand wat opdragte gee
· Ek voel ek moet presteer om die verhouding te laat aangaan. Doen ek te veel verkeerd?
· Ek verwag straf as ek verkeerd doen en beloning as ek reg doen. 
· Sonde → straf
· Geloof → beloning en oorvloed
· Ek leef in onsekerheid. Is ek goed genoeg? Gaan ek hemel toe?
· My geloof kom uit vrees. Ek is bang ek doen verkeerd. Ek is bang ek is nie goed genoeg nie. Ek woon eredienste by en lees Bybel en bid en is by Nagmaal want sê nou net....

Is dit jou verhouding met die Here? Is dit hoe jy Hom sien? 
[VERWYS NA FOTO’S!]

As my verhouding met die Here ’n Pa-Kind verhouding is:
· Fokus op belewenis → Hoe beleef ek die Here in my lewe?
· My lewe gaan oor: Wie is ek? Wie is my Pa?
· My gesprekke gaan daaroor om net by my Pa te wees en te sien waar dit gaan...
· Ek beleef die Here as ’n Pa wat vir my lief is
· Ek weet dat my verhouding vas en seker is – Hy is my PA!
· Ek verwag liefde en sorg in die goeie en slegte tye. Ek verwag vergifnis in alles. Ek verwag teenwoordigheid.
· Ek leef uit sekerheid. Ek is klaar gered. Uit my Pa se hand ruk niemand my nie!
· My geloof kom uit vrede en daarom WIL ek by my pa en my boeties en sussies wees. Daarom wil ek Bybel lees en bid en erediens bywoon en kleingroep bywoon en en en ....

Is dit hoe jy God beleef?

Hoe lyk JOU verhouding met die Here? Is dit nog BAAS-SLAAF, soos iemand wat nog onder die Wet is? Of omhels jy die feit dat jy KIND VAN GOD IS!!!!



Wat het verander?
Ou Testament: Kom na my toe deur die Wet – maak jouself reg en skoon en heilig en kom dan! Kom vertel hoe sleg jy voel en bring jou offers.
Nuwe Testament: Kom na my toe soos jy is – Ek maak jou reg en skoon en heilig, want Ek is jou Pa!!! Ek het jou lief soos jy is, maar te lief om jou so te los!

’n Slaaf kom na die baas soos die baas wil hê
’n Kind kom na sy Pa soos hy/sy IS

Dis waarop ons hierdie jaar wil fokus, dis waaroor ons fokusjaar gaan:
Ek is God se kind. Ek kan na Hom toe kom soos ek is. Hy is lief vir my. Hy sal my nooit verlaat nie. Ek kan enige tyd, op enige plek na Hom toe om te gesels, te ‘chat’ – SOOS EK IS, WANT EK IS SY KIND!

Kom ons beleef nou iets hiervan....

Amen


2
Kyk hier:
VIDEO: Come however you are – City Harbor (3:35)
https://www.youtube.com/watch?v=oc5wx58JLyw

SING 2 LIEDERE OOR ONS KIND-WEES

Maar kinders verskil van mekaar. Wie van julle het meer as 1 kind? Wie se kinders is verskillend? Wie se kinders tree verskillend op? Wie se kinders benader jou as ouer op verskillende maniere? Wie benader jou kinders op verskillende maniere?

Wie is jy? Hoe is jy? Hoe kom jy die beste by jou Pa? Wat is die beste manier vir jou om by jou Pa uit te kom? Hoe en waar en wanneer praat en luister en beleef jy Hom die beste?

Kom ons vind bietjie uit....

GEESTELIKE PAAIE!
In die Bybel vind ons veral 7 maniere waarop mense die mees natuurlike by God uitkom. Wat is joune? Kom ons vind uit! Kom ons vul die vraelysies in – julle het so 15 minute daarvoor...





Kom ons kyk vinnig na elkeen:
1. Relasioneel
2. Intellektueel
3. Aanbidding (‘Worship’)
4. Aktivis
5. Kontemplatief
6. Diens
7. Skepping

Hier is die belangrikste:
· Nie een is beter as die ander nie.
· Nie een is slegter as die ander nie.
· Jy hoef nie almal te doen nie!!!
· Hê begrip vir jouself EN ANDER.
· Skep ruimte vir ander – om hulleself te wees.
· Skep ruimte vir jouself – om te groei (veral jou laaste 2 of 3)





